
Annotatsiya 

Soʻnggi yillarda raqamli texnologiyalarning rivojlanishi bilan masofaviy tibbiy kengash va maslahat 

xizmatlari sogʻliqni saqlash tizimida muhim oʻrin egallay boshladi. Ushbu maqolada masofaviy tibbiy 

maslahatlarning mazmuni, ularning texnik va ijtimoiy tizimlar integratsiyasidagi roli, shuningdek, bemor-shifokor 

oʻrtasidagi interaktiv jarayonlar yoritilgan. Onlayn tibbiy platformalar orqali real vaqt rejimida elektron tarzda 

simptomlar monitoring qilinadi, maslahatlashuvlar samaradorligini oshadi, favqulodda holatlarning oldini olishga 

xizmat qiladi va sogʻliqni saqlash tizimiga tushadigan yuklamani kamaytiradi. Maqolada shuningdek, xorijiy tajriba – 

xususan, «Consilium» smartfon ilovasi asosida olib borilgan klinik kuzatuv misolida masofaviy maslahatning amaliy 

foydalari koʻrib chiqilgan. Tadqiqotlar shuni koʻrsatadiki, masofaviy maslahatlar tibbiy xizmat sifati, bemorlarning 

ishonchi va shifokorlar qaror qabul qilish jarayonlariga ijobiy taʼsir koʻrsatadi. Ushbu maqola zamonaviy tibbiyotda 

masofaviy maslahat tizimlarini yanada rivojlantirishga asos boʻlishi mumkin. 

Kalit so‘zlar: konsultatsiya, simptomlar, tibbiy platformalar, administratorlar, consilium, integratsiya. 

Аннотация 

В последние годы с развитием сифровых технологий дистанционныэ медитсинские консилиумы и 

консультационныэ услуги начали занимат важное место в системе здравоохранения. В данной стате 

освещается сущност дистанционных медитсинских консультатсий, их роль в интегратсии технических и 

социалных систем, а также процессы взаимодействия между пациентом и врачом. Онлайн-медитсинские 

платформы обеспечивают мониторинг симптомов в режиме реалного времени, повышают эффективност 

консультатсий, способствуют предотвращэнию экстренных ситуатсий и снижают нагрузку на систему 

https://www.cell.com/heliyon/pdf/S2405-8440(21)00795-7.pdf
https://doi.org/10.1002/bse.2757
https://www.researchgate.net/profile/Tendai-Svotwa?_sg%5B0%5D=4vOv6MUoJS-1ywEsCc0oDhbF0dZA2w-6b7oqkWdUXP1ggmeeabccZuCmifUcyp9kSwPERrQ.VLXcLUc1LQqv4vk6E6dhP2eZTfb2gQLwR3rlQIoiikISgavbZQrU5t5jbLEJkiGx-bvv95eCw1_Z1VLNR8C5sg&_sg%5B1%5D=bRPqyHqTHBkI2jTZ-KD6OVwCHw-TLH3OFqXiibcI4mdWca6ApSl82zjGTHuXekv--du4T7I.ZmFQujYz18MxVa5LPnJ_6k5y8kz2dnXM4vSei-jidRkx3DVD59S7Jy7lUbPju-ORxa9HxcIapS7HKi3tLnJQFw&_tp=eyJjb250ZXh0Ijp7ImZpcnN0UGFnZSI6InB1YmxpY2F0aW9uIiwicGFnZSI6InB1YmxpY2F0aW9uIiwicG9zaXRpb24iOiJwYWdlSGVhZGVyIn19
http://dx.doi.org/10.1177/21582440221096437
https://www.gemconsortium.org/news/europe-trails-other-global-regions-in-early-stage-entrepreneurial-activity%2C-according-to-gem-european-regional-report
https://doi.org/10.1080/08276331.2021.2015895
https://www.tandfonline.com/author/Wibisono%2C+Eristian
https://doi.org/10.1080/09654313.2023.2202683

здравоохранения. В стате также рассматривается зарубежный опыт — в частности, практическая полза 

дистанционных консультатсий на примере клинического наблюдения с исползованием мобилного приложения 

"Cонсилиум". Исследования показывают, что дистанционныэ консультатсии положително влияют на 

качество медитсинских услуг, уровен доверия пациентов и процессы принятия решений врачами. Данная 

статья может служит основой для далнейшего развития систем дистанционного консультирования в 

современной медитсине. 

Ключевые слова: консультация, симптомы, медицинские платформы, администраторы, консилиум, 

интеграция. 

Annotation 

In recent years, with the development of digital technologiyes, remote medical consultations and advisory 

services have begun to play a significant role in the healthcare system. This article explores the essence of remote 

medical consultations, their role in the integration of technical and social systems, as well as the interactive processes 

betweyen patiyents and physicians. Through online medical platforms, symptoms can be electronically monitored in 

real time, increasing the efficiyency of consultations, helping prevent emergency situations, and reducing the overall 

burden on the healthcare system. The article also examines international experiyence specifically, the practical 

benefits of remote consultations based on a clinical observation involving the «Consilium» smartphone application. 

Studiyes show that remote consultations positively impact the quality of medical services, patiyent trust, and 

physiciansʼ decision-making processes. This article may serve as a foundation for the further development of remote 

consultation systems in modern medicine. 

Keywords: consultation, symptoms, medical platforms, administrators, consilium, integration.  

 

Kirish.  

Hozirgi kunda masofaviy tibbiy kengash va maslahat xizmatlarining ahamiyati kundan kunga oshib 

bormoqda. Bunga sabab kasalliklarning soni va turlarini koʻpayganini deb aytsak mubolagʻa boʻlmaydi. Tibbiy 

kengash — bu bemorning sogʻligʻi, tashxisi, prognozi va davolash taktikasini aniqlash uchun zarur boʻlgan turli 

mutaxassislikdagi bir nechta shifokorlarning yigʻilishi hisoblanadi. Tibbiyotda kasallik diagnostikasi 

samaradorligini oshirish va uning obyektivligi va ishonchliligini taʼminlashning eng samarali usullaridan biri bu 

konsultatsiyadir. Konsultatsiya — bu klinik holatga, uning yuzaga kelishiga, kasallikning ogʻirligiga yoki 

kasallikning oʻziga xos kursiga (turli xil asoratlar bilan yoki boʻlmagan holda) qarab, bir yoki bir nechta 

mutaxassislikdagi bir nechta shifokorlar tomonidan bemorni tekshirish deb qaraladi. 

Tibbiy konsultatsiyalar koʻpincha bemorlar va sogʻliqni saqlash xodimlari oʻrtasida davolanish, sogʻliqni 

saqlash boʻyicha maslahatlar berish va maʼlumot almashish, ayniqsa surunkali kasalliklarga chalingan odamlar 

uchun muhim sanaladi. Bemor tomonidan boshqarish imkoniyati mavjud boʻlgan tibbiy axborot tizimlari yoki 

mobil ilovalari bemorlarga maslahat va davolanishda faol ishtirok etish imkonini beradi. Maslahatlashuvni uch xil 

bosqichga boʻlish mumkin: uchrashuvdan oldin, uchrashuv davomida va uchrashuvdan keyin. Farqi shundaki, 

uchrashuvga tayyorgarlik (oldin), jismoniy yoki yuzma-yuz taʼsirning boshqa shakllarida (davomida) va 

uchrashuvdan keyingi harakatlar bilan aniqlanadi. Maslahatlashuvlar koʻpincha elektron sogʻliqni saqlash, 

mHealth, telesalomatlik yoki teletibbiyot deb ataladigan turli xil tibbiy axborot tizimlariga asoslangan 

aralashuvlar bilan qoʻllab-quvvatlanishi mumkin. Shunga qaramay, sogʻliqni saqlash muassasalarida tibbiy 

axborot tizimlaridan foydalanish sogʻliqni saqlash maʼlumotlarining muximligi va ularni saqlash va qayta ishlash 

bilan bogʻliq tartibga soluvchi talablar tufayli koʻpincha xavfsizlik va maxfiylik muammolari bilan birga 

keladi.[1] 

Simptomlar va funksional holat kabi bemor tomonidan bildirilgan shikoyatlar (PRO) odatda klinik 

sinovlarda oʻlchanadi. Shu sababli kimyoterapiya va immuno-terapevtik aralashuvlar paytida elektron tarzda 

olingan PRO (ePRO)larni muntazam klinik amaliyotga integratsiyalashga qiziqish ortib bormoqda. [2] 

Onlayn tibbiy konsultatsiyani shifokorlar va bemorlarga elektron qurilmalar yordamida osonlashtirilgan 

matn, rasm, ovoz va video kabi aloqaning turli shakllaridan foydalangan holda istalgan vaqtda va istalgan joyda 

onlayn tibbiy platformalar orqali sogʻligʻiga oid munozaralarda qatnashish imkonini beruvchi yangi tibbiy xizmat 

modeli sifatida taʼriflash mumkin. Taʼrif onlayn tibbiy maslahat tizimini tashkil etuvchi uchta asosiy elementni 

oʻz ichiga oladi . 

Birinchidan, texnik tizimlar: onlayn tibbiy platformalarni olishimiz mumkin. (1-rasm) Sogʻliqni saqlash 

sohasida ishlab chiqilgan onlayn tibbiy axborot tizimlari va platformalar sogʻliqni saqlash sohasidagi internet 

innovatsiyalarining tashuvchisi boʻlib, onlayn tibbiy maslahat axborot tizimlari tomonidan taqdim etilgan onlayn 

sogʻliqni saqlash xizmatlaridan biridir. Ikkinchidan, ijtimoiy tizimlar: bunda shifokorlar ham, bemorlar ham 

asosiy ishtirokchilar sifatida qatnashadilar. Onlayn tibbiy konsultatsiyada tibbiyot mutaxassislari, shu jumladan 

shifokorlar va bemorlar yoki ularning oilalari kabi shaxslar hal qiluvchi rol oʻynaydi, shifokorlar xizmat 

koʻrsatuvchi va bemorlar xizmat koʻrsatiluvchi sifatida xizmat qiladi. Uchinchidan, ijtimoiy va texnik 

tizimlarning integratsiyalashuvi natijalari: shifokor va bemorning oʻzaro taʼsiri jarayonlari. Shifokor va bemor 

oʻrtasidagi oʻzaro munosabatlarning asosiy usullari matn, rasmlar, ovoz va videolarni oʻz ichiga oladi. Ushbu 

oʻzaro taʼsirlar davomida bemorlar oʻzlarining sogʻligʻi haqida maʼlumot va savollar beradilar. Shifokorlar esa 

muammoni hal qilish uchun professional tibbiy koʻrsatmalarni taklif qiladilar. Xizmat tugagandan soʻng, 

bemorlar shifokor xizmatining sifati haqida fikr bildirishlari mumkin va shifokorlar xizmatlari uchun 

ragʻbatlantiriladi. Shu sababli, onlayn tibbiy konsultatsiyalar mintaqalararo, vaqt jadvallari, qulaylik, 

professionallik va yuqori qiymat  xususiyatlariga ega boʻlgan ijtimoiy-texnik tizimdir.[3] 

 

 

1-rasm. Onlayn tibbiy maslahat tizimi. 

 

Soʻnggi yillarda onlayn tibbiy konsultatsiya bilan bogʻliq koʻplab tadqiqotlar ortib bormoqda va sogʻliqni 

saqlash tizimida onlayn tibbiy maslahatning ahamiyatini koʻrsatmoqda. Biroq, mavjud tadqiqotlarda umumiylik 

va aniq talablar mavjud emas, onlayn tibbiy konsultatsiyaga oid tadqiqotlarni tizimli saralash va integratsiya 

qilish yoʻq.  Onlayn tibbiy konsultatsiya tadqiqotiga yoʻnaltirilgan aniq elementlarning toʻliq koʻrinishi yoki 

xulosasi hozirgacha oʻtkazilmagan [3] . 

Materiallar va tadqiqot usullari. 

Hozirgi kunga kelib kasalliklar turli xildagi koʻrinishlari, tuzilmalari va shakllari koʻpayib bormoqda. 

Virusli kasalliklar turli xil mutatsiyaga uchrab shaklini oʻzgartirmoqda. Bundan tashqari inson salomatligiga 

jiddiy taʼsir etuvchi ichki kasalliklar va saraton kasalliklari koʻpaygan. Shu sababli turli yoshda diagonostika 

qilish oʻta ogʻir holatlar, aniq tashxis qoʻyishdagi muammolarni kelib chiqishi tibbiy kengashlarni tashkil etishga 

extiyoj kuchaymoqda. Albatta tibbiy kengashda malakali shifokorlarni ishtiroki muxim sanaladi. Odatda 

malakali, tajribali shifokorlar katta shaharlar yoki xorijiy davlatlarda  hamda kam sonli boʻlishadi. Ularni har 

birini fikrini bilish, ularni bitta joyda jamlash hozirgi payda juda mushkil ish. Ushbu muammoni hal etishning 

yechimi sifatida masofaviy tibbiy kengash va maslahatning axborot tizimini olishimiz mumkin. Bunda maxsus 

algoritm asosida modellashtirilgan axborot tizimi va uning mobil ilovasi yaratiladi. Mazkur axborot tizmida 

Shifoxona, Shifokorlar, bemorlar (yoki uning qarovchisi), erkin foydalanuvchilar, moderatorlar, administratorlar 

rollari mavjud boʻladi. Bunda quyidagi qadamlar amalga oshiriladi (2-rasm). 

1-qadam: Bemor rolidan tizimga kirib, shahsiy maʼlumotlarini, tibbiy maʼlumotlarini, shikoyatlarini 

tizimga kiritadi. 

2-qadam: Tizim moderatorlari bemorning holati va talabidan dan kelib chiqib, masofaviy tibbiy kengash 

tashkil etadi. Bunda moderator, Kengashga kasallikdan kelib chiqib, mutaxassilarni biriktiradi. Bemor haqidagi 

barcha maʼlumotlar shifokor profiliga yuboriladi. 

3-qadam: Shifokor oʻzining profilidan kirib, bemorning barcha maʼlumotlarini oʻrganib , tahlil qiladi. 

Tahlil natijalarini tizimga belgilaydi yoki izox yozadi. Shu tarzda kengashdagi barcha shifokorlar oʻzining tibbiy 

xulosalarini berishlari mumkin.  

4-qadam: Misol uchun 10 ta shifokorning tibbiy xulosalari olingandan soʻng, ularning umumiy xulosasini 

asosiy davolovchi shifokor(moderator) shakllantiriladi. Bunda qiymatli, sonli va foizli maʼlumotlar algoritmlar 

asosida tahlil qilinib, extimoliy xulosasi shakllanadi. Agar shifokor izox qoldirgan boʻlsa, matnli maʼlumotlar 

umumiylashtirilib tahlil qilinadi. Bunda shifokorlar oldin berilgan xulosalarni koʻrib, ularni fikrini maqullashi 

yoki qisman maqullashi yoki inkor etishi ham mumkin. Bundan tashqari shifokorlar audio, video kabi izoxlar 

ham qoldirishi mumkin. 

5-qadam: Keyingi bosqichda kengash raisi yaʼni, asosiy qarorni qabul qiluvchi davolovchi shifokor 

umumiy xulosani oʻrganib tahlil qilib qaror qabul qiladi. 

 

 

 

 

 

 

 

 

2-rasm. Masofaviy tibbiy kengash va maslahat axborot tizmi sodda sxemasi 

 

Yuqoridagi qadamlarda masofaviy tibbiy kengash va maslahat axborot tizimini sodda koʻrinishdagi 

bosqichlari edi. Aslida esa buning har bir qadamida murakkab ketma ketlik, oʻzgaruvchan qiymatlar, parallel 

qiymatlar, va umumiy qilib aytganda katta hajmli maʼlumotlar bazasidan tashkil topadi. 

Natijalar. 

Olib borilgan izlanishlar natijasiga koʻra xorij tajribasida ham bu kabi axborot tizimlari yoki mobil 

ilovalarni yaratilganligini, ulardan foydalanilayotganligini koʻrishimiz mumkin.  Andreas Trojan, Urs Huber, 

Mathis Brauchbar, Ulf Petrausch kabi shvetsariyalik tadqiqotchilar tomonidan olib borilgan “Anti-PD-L1 

yoʻnaltirilgan davolanishdan oʻtayotgan saraton bilan kasallangan bemorlarda real vaqtda elektron tarzda olingan 

bemor tomonidan xabar qilingan natijalar monitoringi uchun Consilium smartfon ilovasi” tadqiqoti olib 

borilgan.[2] Tadqiqot NCT03578731 raqamli klinik kuzatuv doirasida olib borilgan. Ushbu tadqiqot maqsadi 

Consilium nomli smartfon ilovasining klinik amaliyotda, xususan, immunoterapiya olayotgan saraton kasallari 

uchun elektron tarzda bemorlar tomonidan kiritilgan simptomlar (ePROs – electronically captured patiyent-

reported outcomes) ni qanday kuzatishini oʻrganadi. Bu monitoring bemorga: oʻz holatini nazorat qilish imkonini 

beradi; shifokorga: simptomlarning dinamikasini grafik tarzda koʻrish va oʻz vaqtida javob qaytarish imkonini 

yaratadi. 

 

Tadqiqot dizayni va metodologiyasi 

Boʻlim Tavsif 

Tadqiqot turi Kichik miqyosli kuzatuvli holat tahlili (6 nafar bemor) 

Boʻlim Tavsif 

Subyektlar PD-L1 musbat boʻlgan 6 erkak bemor (oʻpka, prostata, urotelyal saraton) 

Platforma Consilium ilovasi – CTCAE 4.0 standartiga asoslangan elektron tizim 

Maʼlumotlar turi Har kunlik simptom kiritmalari, ogʻirlik darajasi, ogohlantirishlar 

  

Asosiy natijalar va statistikalar 

Koʻrsatkich Natija 

Umumiy simptom kiritmalari 1,279 ta 

Oʻrtacha kunlik kiritmalar 2.4 ta 

Har bir bemorda simptom soni 4 dan 16 tagacha 

Eng koʻp uchragan simptomlar Qurigan yoʻtal, holsizlik, nafas qisishi, isitma, ishtaha yoʻqolishi 

Simptom ogʻirlik darajasi (0.1–10) 0.1–7.9 (CTCAE 0–3 ga teng) 

Ogohlantirishlar (trigger) 14 ta (4 bemorda kuzatilgan) 

Favqulodda tashriflar 0 ta (shoshilinch holat boʻlmagan) 

Telefon orqali maslahatlar 6 ta 

Rejalashtirilgan tibbiy koʻriklar Oʻrtacha 3 ta bemor boshiga 

 

Ilovaning foydalanuvchi fikrlari 

67 nafar bemor ishtirok etgan soʻrovnoma (koʻp markazli katta tadqiqotdan): 

Savol “Yaxshi”/“Juda yaxshi” deganlar (%) 

Ilova foydali 91% 

Ilova ishlatishga oson 98% 

Simptomlar bilan kurashishda yordam beradi 76% 

Shifokor bilan muloqotga foydasi bor 80% 

Shifokor konsultatsiyalarda yozuvlarni inobatga olgan 89% 

Shifokorlar simptomlarga jiddiy yondashgan 97% 

Maxfiylikka ishonch 100% 

Boshqalarga tavsiya qilishga tayyor 97% 

 

Tahlil: Consilium nomli smartfon ilovasining klinik amaliyotda qoʼllanlishi va olingan maʼlumotlar 

asosida quyidagicha tahlil qilindi. 

Kuchli tomonlar: Ilova real vaqt rejimida simptomlarni kuzatadi; Klinik amaliyotda foydalanuvchiligi 

yuqori; Telefon orqali maslahatlar yordamida sogʼliqni saqlash tizimiga ortiqcha yuklamani kamaytiradi; 

Bemorlar shaxsiy sogʼligʼi ustidan nazoratni oshiradi (self-empowerment). 

Zaif tomonlar: Faqat 6 bemor bilan kichik hajmli tadqiqot; Tadqiqotchilarning oʼzi ilova yaratuvchisi 

boʼlgani  manfaatlar toʼqnashuvi ehtimoli mavjud; Foydalanish samarasi bemorning intizomiga bogʼliq. 

Xulosa. 

Soʼnggi yillarda masofaviy tibbiy maslahat va raqamli sogʼliqni saqlash texnologiyalarining ahamiyati 

keskin ortib bormoqda. Jumladan, onlayn tibbiy maslahat xizmatlari (OMC) va elektron tarzda bemor tomonidan 

kiritilgan simptomlar monitoringi (ePRO) tibbiy xizmat sifati, bemorlar bilan shifokorlar oʼrtasidagi muloqotni va 

kasalliklarni erta aniqlash darajasini oshirishda samarali vosita sifatida namoyon boʼlmoqda. 

Shen va hammualliflari[4] tomonidan olib borilgan tizimli tahlil shuni koʼrsatadiki, OMC xizmatlari 

foydalanuvchilar tomonidan ishonch, qulaylik va foydalilik jihatidan yuqori baholangan boʼlib, u bemorlarning 

shifokor tanlovi, xizmat sifati va hatto oflayn xizmatlarga boʼlgan munosabatini ham ijobiy oʼzgartiradi. Bu esa 

sogʻliqni saqlash tizimining umumiy samaradorligini oshirish imkonini beradi. 

Shu bilan birga, Trojan va boshqalar[2] tomonidan olib borilgan holat tadqiqoti, Consilium nomli mobil 

ilova yordamida immunoterapiya olayotgan saraton kasallarida simptomlarni real vaqt rejimida monitoring qilish 

amaliyotini yoritib berdi. Ushbu yondashuv yordamida bemorlar oʻz sogʻligʻi ustidan mustaqil nazorat yuritishga 

oʻrganmoqda, shifokorlar esa simptomlar dinamikasiga asoslangan holda tez va aniq qarorlar qabul qilmoqda. 

Tadqiqotda shuni koʻrish mumkinki, bu texnologiya favqulodda holatlarning oldini olish, konsultatsiya sifatini 

oshirish va sogʻliqni saqlash tizimiga tushadigan ortiqcha yuklamani kamaytirish imkonini beradi. 

Xulosa qilib aytganda, masofaviy tibbiy maslahat va monitoring xizmatlari – bu nafaqat texnologik 

yutuq, balki zamonaviy tibbiyotning ajralmas qismiga aylanayotgan ilgʻor yondashuvdir. U bemorlar uchun 

qulaylik va xavfsizlikni taʼminlasa, shifokorlar uchun esa diagnostika va davolash jarayonlarini soddalashtiradi. 

Shu boisdan, masofaviy maslahat tizimlarini kengaytirish va ularni sogʻliqni saqlash amaliyotiga integratsiya 

qilish dolzarb va istiqbolli yoʻnalish hisoblanadi. 

ZAMОNАVIY ADАBIYОT DАRSLАRIDА RАQАMLI TАʼLIM VА SUNʼIY 

INTЕLLЕKTDАN FОYDАLАNISHNING PЕDАGOGIK IMKОNIYАTLАRI 

Maftuna Abdullаyеvа, 

Guliston davlat universiteti mustaqil izlanuvchisi 

Annоtаtsiyа 

Ushbu mаqоlаdа zamоnаviy adаbiyоt dаrslаridа rаqаmli tа’lim vа sun’iy intеlеktdаn fоydаlаnishning 

pеdаgogik imkоniyаtlаri, rаqаmli tа’lim, sun’iy intеlеktdаn fоydаlаnish usullаri, rаqаmli tа’lim vа sun’iy intеllеkt 

adаbiyоt dаrslаridа o‘quv jаrаyоnini yаnаdа qiziqаrli, intеrаktiv vа sаmаrаli qilish uchun kаttа imkоniyаtlаr 

yаrаtayotgani, ushbu tеxnоlоgiyаlаrdаn tо‘g‘ri fоydаlаnish o‘quvchilаrning bilimini mustаhkаmlаsh, ijоdiy 

qоbiliyаtlаrini rivоjlаntirish vа ulаrni zamоnаviy jаmiyаtga tаyyоrlаshga yоrdаm bеrishi, sun’iy intеllеkt tа’lim 

jаrаyоnidа muhim rоl o‘ynаshi mumkinligi, ammо bu jаrаyоnni amаlga oshirishdа pеdаgoglаrning fаolligi vа 

ishtirоki nihоyаtdа muhimligi, pеdаgoglаr fаqаtginа sun’iy intеllеktning nаtijаlаrini kuzatuvchi sifаtidа qоlmаsdаn, 

bаlki uning tаkоmillаshtirilishidа vа amаlga oshirishidа fаol ishtirоk etishlаri kеrаkligi hаqidа fikr yuritilgan. 

Kаlit sо‘zlаr: rаqаmli tа’lim, sun’iy intеlеkt, zamоnаviy adаbiyоt, elеktrоn kitоblаr, onlаyn plаtfоrmаlаr, 

virtual ekskursiyаlаr, vidеo vа audio lаvhаlаr, animаtsiyаlаr vа intеrаktiv grаfikаlаr, sеntimеnt tаhlili. 

Аннотация 

В данной статье рассматриваются педагогические возможности использования цифрового обучения 

и искусственного интеллекта на современных уроках литературы, методы использования цифрового 

обучения и искусственного интеллекта, то, как цифровое обучение и искусственный интеллект создают 

https://www.sciencedirect.com/science/article/pii/S1386505622000983

